«Музыка әлемінде» үйірмесі әдістемелік-көмекші құралы
     Бағдарламаны оқытудың негізгі мақсаты, оқушылардың музыка мәдениетіне көзқарасын тәрбиелеу, балалардың көркемдік талғамын дамыту, адамгершілік позициясын қалыптастыру. Оқушылар оқу жылында Қазақстанның қазіргі замандық музыка өнерімен танысады. Дәстүрлі музыка өнеріміздің қазіргі уақытта қалайша жалғасын тауып, дамып келе жатқандығын көрсету. Қазақ музыка мәдениетінде бүгінгі заманда қалыптасқан өнер түрлерімен әрбір тоқсанда жеке-жеке тоқталып өтеміз. 
       1 тоқсанның тақырыбы: Ұлы сазгерлер. Оқушылар 1-3 сыныптарда өткен қазақтың ұлы әнші, сал-сері және күйшілері жайлы алған білімін жинақтай түседі. ХХ ғасырда дәстүрлі мәдениетті сақтап оны жеткізушілер болып саналатын– Қали Жантілуов, Манарбек Ержанов, Жусіпбек Елебеков, Әбікен Хасенов, Ғарифолла Құрманғалиев сынды танымал орындаушылар. Аталған орындаушылардың ел ішінде қалыптасқан «ұстаз-шәкірт» дәстүрлі мектебінің сақталғандығы жайлы біліп, музыкалық дәстүрдің ұрпақтан ұрпаққа жалғасуының тарихи әңгімесінен маңызды мағлұматтар алады. Яғни қазақтың көне ән-күйлерін жеткізген ұлы ұстаздар болса, сол ұлы ұстаздардың дәстүрінің бүгінгі заман шәкірттерімен жалғасын тауып жатқандығы жайлы сөз болады.
      ІІ тоқсанның тақырыбы: Ұлттық аспаптарымыз. Советтік Қазақстанның музыка мәдениетінің дамуындағы маңызды жаңалығы болған Құрманғазы атындағы халық аспаптар оркестрі жайлы әңгіме болмақ. Халық аспаптар оркестрінің құрылуына байланысты жаңадан пайда болған, яғни қазақ мәдениетінде бұрын-соңды болмаған орындаушылықтың жаңа түрімен танысады. Оқушы - не себепті музыкалық үлкен ұжым қажет болды, не себепті халық аспаптары жаңаша жасалды, қайта жасалған музыкалық аспаптар қандай өзгеріске ұшырады деген сауалдарды мұғаліммен бірге талқылайтын болады. Халық аспаптар оркестрі – қазақ музыка тарихының жаңа беті іспеттес. Оркестрдің репертуары жаңа Қазақстанның индустриалды зор дамуы мен күшін көрсете алатын яғни жаңа заманның қарқынды ырғағын бейнелейтін шығармалардан тұрады. 
      ІІІ тоқсанның тақырыбы: Әлемдегі аспаптар - екінші тоқсанның жалғасы болып табылады. Симфониялық оркестрмен танысу арқылы оқушы оркестрдің даму барысындағы ұзақ уақыттардағы тарихынан нақты мағлұматтар алатын болады. Оқулықта тек оркестрдің құрамын ғана біліп қоймай, көптеген аспаптардың даму тарихы, олардың оркестр құрамына ену үшін әрдайым жетілдіріп, мұқият таңдаудан өтіп отырғандығы жайлы әңгіме болады. Симфониялық және халық аспаптар оркестіріндегі аспаптар тобын салыстыра отыра, ең басты аспаптардың тембрлік бояуларының ерекшелігіне, олардың орындаушылық мүмкіндіктеріне оқушының назарын 7 аударған жөн. Солардың ішінде, ішекті аспаптарды қобыз аспабының тобымен салыстыра отыра қарастыруға болады. 4 сынып оқушысының өз бетінше музыкалық аспаптарды салыстырмалы түрде сараптама жасауға яғни қобыз тобының жасақталуы симфониялық оркестрдің негізінде жасалуы жайлы емін-еркін ойын айта алуға бағыт берген жөн.
       IV тоқсанның тақырыбы: Опера жанрлары - оқушыны жаңа сахналық жанрлармен таныстырады. Театр әлем халықтарының мәдениетінде музыкалық өнердің ең биік жетістігі болып саналады. Опера жанры музыка мәдениетінің көптеген түрлері тоғысқан синкретті өнер түрі. Опера жанрын танып білу арқылы оқушылар өзінің музыкалық білімін қорытындылай түседі. Ежелден сақталып жеткен әлем халықтарындағы театр өнері бүгінгі таңда қазақтың классикалық опера және балет өнерінің дамуына әсері мол болған. Қазақ опера жанры мен балеті дәстүрлі мәдениеттің негізінде жасалған. Ең танымал халық әндері мен күйлері театр сахнасына қадам басып, халық музыкасының тыныс-тіршілігіне тағы бір жаңалық енеді. Сөйтіп, бағдарлама өзінің қорытынды нәтижесіне жетеді. 
     Халық музыкасы – өткен ғасырдың мұрасы ғана емес, ол әр дайым дамып, жаңа келбетін қабылдап, қазіргі заманғы Қазақ музыкасының ұлттық реңін айқындайтын, опера, балет және симфониялық шығармалардың сюжетіне негіз болатын жанды да жарқын мәдениет. Сабақтың әрбір тақырыбы суреттермен бейнеленген. Сол себепті суреттермен жұмыс жасаған жөн. Көптеген облыс, аудан және ауыл орталықтарында концерт залдары мен филармониялар, опералық театрлар шектеулі болғандықтан, мұғалім музыка сабағында мерекелік көңіл-күйді немесе оқушының концерт залдарын сезіну жағдайын жасай білгені дұрыс. Оқушымен бірге музыкалық аспаптардың қалай жасалғандығын, әртістердің киім үлгісін, сахнаның құрылымын, опералық спектакльдердегі декорацияларға мән беріп қарастыру қажет. Егер әрбір сабақ қызықты өтетін болса ғана, оқушының классикалық музыканы сезіммен қабылдап, оған деген өзіндік талғамының қалыптасуына ықпал ететінін ескерген жөн. Яғни симфониялық музыка концерттерін тыңдау, балет және операға бару ықыласын тудыру. Ерекшелігі: бұл бағдарламаның айырмашылығы ақпараттылығының басым болуында. Көптеген жаңа музыкалық атаулармен танысады. Оқушы көптеген жаңа атауларды игеру үшін, музыкалық сөздік арнап онымен жыл бойы жұмыс жасайды. Бұл жұмыс оқушының алған білімін тиянақтап отыруына ықпал етеді. Мұғалім сөздікпен сабақ барысында жұмыс жасап үйретіп, сонан соң үй тапсырмасы ретінде бергені дұрыс. Әрбір сабақ тақырыбы негізгі және қосымша материалдан тұрады. Сабақтардың тақырыбын толықтыра түсетін қосымша оқу материалдары енгізілген. «Біліп ал» және «Білесің бе?» рубрикасы оқушының өз бетінше білімі мен біліктілігін ұштай түсетін жұмыс түріне бағытталған. «Ойлан да айт!» рубрикасында оқушы өз ой-өрісін дамыта отыра яғни бүгінгі таңда 8 музыка өнерінде болып жатқан жаңалықтарға жеке көзқарасын қалыптастыруға арналған жұмыс. Бұл рубрикалар арқылы жасалған жұмыс оқушының білімін ұштап қана қоймай, оның танымдық көзқарасын, жан-жақты ой-өрісін, дүниеге, қоршаған ортаға деген қарым қатынасын қалыптастыруға арналған. Оқушы музыка арқылы өмірге деген көзқарасын қалыптастыруға талпынады. Оқушы алған білімін берілген сұрақтар мен тапсырмалар арқылы бекітіп отырады. Сонымен оқулықт әрбір сабақтың негізгі материалы және өзіндік жұмысқа арналған қосымша деректерді қамтиды. Әрбір сабаққа берілген материал артық болуы әбден мүмкін. Сондықтан мұғалім сабақ жоспарын өздігінше құрып, оқушылардың мүмкіндігін ескере отыра музыкаға деген қызығушылығы мен талғамын арттыруға тырысып бағуы абзал.

